
Vir munisipale nuus en inligting ‘Like’ ons op Facebook 

Goeie dag Almal 

Wat 'n begin vir 2024! Die Raad is terug van reses, en Administrasie is aan die wiel om ons gemeenskap 

die beste te dien wat ons kan. Met die brande wat om ons, en die groter Wes-Kaap woed, vind ek ook 

myself in 'n warm stoel as die hoof van die uitvoerende raad. Maar wees verseker, ons sal enige uitdaging 

aanpak wat ons padlangs kom. Dankie aan almal vir die ondersteuning tot dusver! 

Ek wil graag al die leerders, onderwys- en ondersteuningspersoneel 'n voorspoedige akademiese jaar 

toewens. Baie geluk aan die klas van 2023, en ons wens hulle almal sterkte toe met hul toekomsplanne. 

Aan diegene wat 'n tweede kans nodig het om hul punte te verbeter, maak die meeste van die geleentheid.  

Weens die voortslepende veldbrande wat in verskeie distrikte woed, het Anton Bredell, Wes-Kaapse 

minister van plaaslike regering, omgewingsake en ontwikkelingsbeplanning aangekondig dat die 

provinsiale regering (WKR) die nasionale rampbestuursentrum genader het om dit ‘n ramp te verklaar. 

Indien toegestaan sal dit voorsiening maak vir groter samewerking en die beter benutting en vinniger ak-

tivering van hulpbronne. Dankie aan al die rolspelers, lugondersteuning en grondspanne vir hul 

veerkragtigheid en harde werk, veral tydens hierdie uitdagende brandseisoen, en vir al die ruim skenkings. 

Ek doen 'n beroep op almal om versigtig te wees in die uiterste temperature wat ons ervaar, gehidreer te 

bly en versigtig te wees in die natuur en rondom watermassas. Gebruik drinkwater spaarsamig en meld 

vermorsing aan by ons 24-uur beheerkamer: 023 316 2328/9.  

Met groot toewyding en dissipline, en deur saam te werk, sal ons soveel meer bereik en die lewens van 

gemeenskappe verbeter. Ek sien met groot verwagting uit na ‘n lang tyd van samewerking en positiewe 

groei en veranderings! 

Klas van 2023 se Toppresteerders toegeken - Die Witzenberg Matriekfonds (WMF) het die afgelope vier jaar ’n 

aantal matrikulante van die Ceres-omgewing gehelp om verder te kan studeer. Onlangs is die topmatrieks in die 

Witzenberg, tydens 'n spesiale toekenningseremonie wat in Ceres gehou is, gevier. Uitvoerende burgemeester, rdl 

Trevor Abrahams, sowel as die WKOD-kringbestuurder, me. J Harker, en me. P Dangala, 'n voormalige begunstigde, 

het 'n woord van motivering met die Klas van 2023, hul ouers en onderwysers wat die geleentheid bygewoon het, 

gedeel. Deur die jare het die beursfonds verdienstelike studente ondersteun met onder meer vervoer, kos, boeke en 

skootrekenaars. Die WMF is 'n geregistreerde nie-winsgewende organisasie en die skoolhoofde van die agt hoërskole 

dien in die bestuur. Individue en ondernemings kan aan die fonds skenk. Die bankbesonderhede: FNB Tjekrekening; 

Rekeningnaam: Witzenberg Matriekfonds; Rekeningnommer: 62590819565. 



PREMIER, BURGEMEESTERS BESOEK 

BRAND-AREA BY KLUITJIESKRAAL  

Die voortslepende vernietigende veldbrande wat sedert 22 Januarie 

2024 in die Witzenberg en Kaapse Wynland voorkom, het tot dusver 

(einde Januarie) meer as 22 000 hektaar vernietig.  

Die uitvoerende burgemeester van Witzenberg, Rdl Trevor  

Abrahams, het onlangs saam met die distriksburgemeester dr Elna 

von Schlicht, die Wes-Kaapse premier Alan Winde, en verskeie  

rolspelers die geaffekteerde gebiede besoek om die brandbe-

strydingsaktiwiteite en verwoesting as gevolg van die veelvuldige 

brande eerstehands te aanskou. 

Die afvaardiging het ook die Insident Bestuur Pos (ICP) besoek en 

die operasionele span gekomplimenteer vir hul goeie werk in 

moeilike omstandighede, die lughulpbronne en grondspanne en alle 

ander rolspelers bedank vir hul toewyding en harde werk, asook 

bystand van die gemeenskappe en vir alle skenkings. 

Ondanks verskeie brande wat steeds oor die Wes-Kaap-streek 

woed en brandbestrydingspogings, is die brandpunte nou meestal in 

die Kaapse Wynland-, Overberg- en Kaapse Metro-distrikte.  

Alhoewel veldbrande vernietigende uitwerking op mense se lewens, 

eiendom en diere kan hê, is dit ook belangrik vir plaaslike 

ekosisteme. Byvoorbeeld, die hitte wat deur brande gegenereer 

word, help sekere soorte fynbosplantsaad om te ontkiem. 

Die publiek moet daarop let dat veldbrande meer algemeen voorkom 

in die warm en droë somerseisoen en moeilik is om te beheer. Veld-

brande (bosbrande) is brande binne en buite stedelike gebiede wat 

die potensiaal het om buite beheer te versprei. Die meeste veld-

brande word deur mense gestig, in vergelyking met 'n klein hoeveel-

heid wat deur natuurlike gebeurtenisse soos weerlig begin kan word. 

Vroeë brandwaarskuwings bly van uiterste belang om veldbrande 

vinnig onder beheer te bring. Die publiek word dus versoek om  

enige tekens van ‘n moontlike veldbrand, by hul plaaslike brand-

weerdiens aan te meld deur die Witzenberg 24-uur-beheerkamer by 

023 316 2328/9 te skakel. 

Foto’s: NCC Wildfires en Leading Edge Aviation;  

Verskaf deur CWDM Brandweerbeamptes en verskeie grondspanne  



 

 

Saam kan ons  

WATER BESPAAR !  

IMPLEMENTERING VAN DIE SKULD-

INVORDERING- & KREDIETBEHEERBELEID 

Opskorting of ontkoppeling van die toevoer van 

elektrisiteit - Waar 'n huishoudelike verbruiker se 

elektrisiteitstoevoer opgeskort of ontkoppel is, 

moet die volgende in plek wees voordat 

elektrisiteitsdienste heraangesluit word: 

1.Huishoudings  

1.1 Konvensionele meters: 

1.1.1 Bedrag gelykstaande aan een maand se 

skuld moet betaal word; 

1.1.2 'n Ooreenkoms moet aangegaan word vir die 

betaling van die uitstaande balans; 

1.1.3 Indien 'n ooreenkoms nie aangegaan word 

nie, moet 'n bedrag gelykstaande aan twee 

maande skuld betaal word; 

1.1.4 Indien daar reeds 'n ooreenkoms in plek is, 

die ooreenkoms bedrag wat agterstallig is, is 

betaalbaar tot 'n maksimum bedrag gelykstaande 

aan twee maande se skuld moet betaal word. 

1.1.5 Die elektrisiteitsmeter sal met 'n 

voorafbetaalde meter vervang word indien die 

ooreenkoms nie nagekom word nie. 

1.2 Voorafbetalingmeters: 

1.2.1 Bedrag gelykstaande aan een maand se 

skuld moet betaal word; 

1.2.2 'n Ooreenkoms moet aangegaan word vir die 

betaling van die uitstaande balans;  

1.2.3 Indien 'n ooreenkoms nie aangegaan word 

nie, moet 'n bedrag gelykstaande aan 1.5 maande 

skuld betaal word; 

1.2.4 Indien daar reeds 'n ooreenkoms in plek is, 

die ooreenkoms bedrag wat agterstallig is, is 

betaalbaar tot 'n maksimum bedrag gelykstaande 

aan een maand skuld insluitend rente wat 

bykomend tot die bedrag genoem in 1.2.1.  

1.2.5 'n Gedeelte van elektrisiteitaankope moet 

teen agterstallige skuld verreken word. 

(Addisioneel - 30%) 

2. Deernishuishoudings: 

2.1 Gedeelte van voorafbetaalde 

elektrisiteitsaankope moet teen agterstallige skuld 

verreken word. (Addisioneel - 30%) 

2.2 Deernishuishoudings kan van konvensionele 

elektrisiteit na voorafbetaalde elektrisiteit verskuif 

word. 



VANDALISME, DIEFSTAL VAN MUNISIPALE EIENDOM 

EN INFRASTRUKTUUR KOS MILJOENE RANDE 

Die voortdurende vandalisme en diefstal van 

munisipale eiendom en belangrike infrastruktuur 

kos die munisipaliteit miljoene aan herstelwerk en 

vervangingskostes. Weens hierdie kriminele 

dade, sal die begroting wat vir gemeenskaps-

ontwikkeling en opheffingsprojekte geoormerk is, 

herlei en aangewend moet word om duur 

infrastruktuur te herstel en te vervang om onon-

derbroke dienslewering te verseker. In Desember 

is die Pompstasie 4 in Ceres gevandaliseer en die 

skade is sowat R750 000. Verlede jaar is hierdie pompstasie opgeknap teen 'n 

bedrag van R1,2 miljoen, insluitend veiligheidsopgraderings. 

Ook is die opknapping van die Ceres-boorgate in September 2023 voltooi, teen 'n 

bedrag van R1.2 miljoen, insluitend veiligheidsopgraderings. Twee van die 

boorgate is egter in Januarie 2024 gevandaliseer, insluitend die (booster)

pompstasie. Geraamde skade beloop sowat R700 000.  

Ons versoek die publiek om alle onwettige aktiwiteite, veral vandalisme en 

diefstal van munisipale infrastruktuur en eiendom onmiddellik by die polisie aan te 

meld, of skakel die Munisipale 24-uur Beheerkamer by 023 316 2328/9. 

KENNISGEWING: Alle inwoners en sakeondernemings word versoek  
om alternatiewe kontakbesonderhede, e-posadresse en/of selfoonnommers met 
hul relevante rekeningnommers aan account@witzenberg.gov.za in te dien, 
aangesien rekeninge nie betyds afgelewer word nie. 

Vir munisipale nuus en inligting ‘Like’ ons op Facebook 

METER  SAGETWARE VERVAL IN 2024 

Die huidige voorafbetaalde meter sagteware verval in 2024 , enige meter wat nie 

herkodeer is nie, sal nie voorafbetaalde herlaai strokies kan oplaai nie, wat sal 

beteken dat inwoners sonder elektrisiteitstoevoer sal wees en inwoners nie hul 

meters met nuwe elektrisiteitsbewyse sal kan herlaai nie.  

Witzenberg Munisipaliteit is gereed om alle voorafbetaalde elektrisiteitsmeters se 

sagteware regoor die Witzenberg streek te inspekteer, toets en te opgradeer deur die 

meterkodering te verander en om sodoende te verseker dat alle enkripsie 

sleutelnommers voor die Oktober 2024 sperdatum teruggestel word.  

Die munisipaliteit se aangestelde kontrakteur, Ontec Dienste, besoek u woonbuurt 

vanaf 19 Februarie 2024, op weeksdae tussen 08:00 tot 19:00. Dit is belangrik om te 

onthou dat wanneer enige eiendom betree word, moet die munisipale kontrakteur, 

data-insamelaar, of enige ander gemagtigde persoon op versoek van die eiendoms-

eienaar, hul identiteitskaart toon. 



GOEIE VORDERING GEMAAK OP 

PADWERKE IN DIE WITZENBERG- 

OMGEWING 

KONTRAKNR. C1216 – DIE PERIODIESE ONDERHOUD 

VAN MR310, DR1458 EN DR1487 TUSSEN CERES EN 

OP-DIE-BERG 

Goeie vordering word gemaak deur die Wes-Kaapse 

regering met padwerke in die Witzenberg munisipale dorp 

Ceres. Die kontrak het in November 2023 'n aanvang 

geneem en is geskeduleer vir voltooiing in Maart 2026. 

Die departement het 'n begroting van R378 miljoen opsy 

gesit vir die voltooiing van hierdie projek.  

“Die sukses van die padnetwerk in die Wes-Kaap was nog 

altyd duidelik deur ons strategie van a streng  

voorkomende en periodieke padinstandhoudingsprogram,” 

het adv. Chantal Smith, waarnemende hoof van die  

Wes-Kaapse Infrastruktuurdepartement, gesê. “Wat my 

verder trots maak, is dat ons hoë kontrakdeelname-

doelwitte gestel het, wat insluit 40 000 persoon-dae van 

werk wat geskep was, vertaal na 350 werksgeleenthede 

deur die lengte van die program,” het sy bygevoeg. 

Die departement verseker dat die projek tasbare 

werksgeleenthede vir die plaaslike gemeenskappe skep. 

Die provinsiale minister van infrastruktuur Tertuis Simmers 

het gesê: “Arbeidsintensiewe metodes word verkies bo 

gemeganiseerde metodes waar prakties ook al bevorder 

om die indiensneming van plaaslike arbeid te maksimeer 

en om te verseker dat die kontrakdeelnamedoelwit vir 

plaaslike arbeid bereik word. Die elemente van werk wat 

geïdentifiseer is waar mense gebruik kan word in plaas 

van masjiene sluit in verkeerbeheer, krakeverseëling, 

spoorvulling, seëls, strukture, sypaadjies, sydreine, 

padtekens, onkruiduitwissing, grassny, roetepatrollies en 

die afronding van die padreserwe”. 

Die Wes-Kaapse regering is daartoe verbind om ’n 

bemagtigende omgewing vir ekonomiese groei deur infra-

struktuur te skep en die departement se kon-

trakteurontwikkelingsinisiatiewe reageer hierop.  

“Van belang is dat die Departement ook 'n teiken gestel 

het van 14 kontrakte vir plaaslike ondernemings vir kon-

trakteurs gegradeer op 1 of 2CE (Siviele Ingenieurswese) 

terwyl dit ook 'n teiken gestel het van opkomende kon-

trakteurontwikkeling van 12 kontrakte tot 3 tot 5 CE kon-

trakteurs. Dit is deel van die provinsiale regering se 

verbintenis om infrastruktuurinvestering te gebruik om 

opkomende kontrakteurs op te gradeer en te ontwikkel,” 

het minister Simmers afgesluit. 

Mediavrystelling deur: Wes-Kaapse departement van 

infrastruktuur; Datum: 31 Januarie 2024 

Belangrike voorafbetaalde meter  

sagteware-opdatering (TID Rollover) 

Die huidige voorafbetaalde meter sagteware verval in 2024 , enige 

meter wat nie her-kodeer is nie, sal nie voorafbetaalde  herlaai tokens 

(strokies) kan oplaai nie, wat sal beteken dat inwoners sonder 

elektrisiteitstoevoer sal wees en inwoners sal nie hul meters met nuwe 

elektrisiteitsbewyse kan herlaai nie. 

Witzenberg Munisipaliteit is gereed om alle voorafbetaalde elektrisiteit 

meters se sagteware regoor die Witzenberg streek te inspekteer-, toets 

en te opgradeer deur die meterkodering te verander en  om sodoende 

te verseker dat alle gekodeerde sleutelnommers voor die Oktober 2024 

sperdatum teruggestel word. Die Witzenberg Munsipaliteitt versoek alle 

inwoners om die kontrakteur wat die munisipaliteit aangstel het, 

toegang te gee en sal wonings en besighede gedurende kantoor ure op 

weeksdae besoek. Waar dit nie moontlik is om aan hulle toegang te 

verleen gedurende hierdie ure nie, kan afsprake gemaak word om die 

meter sagteware opgradering na-ure uit te voer. 

TOKEN IDENTIFIER (TID) - OORGANG VIR ALLE VOORAF-

BETAALDE METERS – ALGEMENE VRAE EN ANTWOORDE? 

Wat is TID? TID is 'n unieke token (strokie) identifiseerder wat 

gekodeer word in die elektrisiteitsbewys wat jy by enige verkoopspunt 

of afsetpunt koop.  Die huidige identifiseerder word bereken as die 

aantal minute wat verloop het sedert die basisdatum van 1993. 

Hoe sal dit my STS-vooruitbetalingsmeter beïnvloed? Alle STS-

voorafbetalingsmeters sal herkodeer moet word deur middel van 'n 

sleutel verandering token (KCT) wat die basisdatum van die meter sal 

terugstel. Dit sal teen November 2024 gedoen moet word, waarna 

enige aankoop bewys wat op die "ou" basisdatum gegenereer word, nie 

deur die meters aanvaar sal word nie. 

Wat moet gedoen word? ’n Sleutel Verander token(strokie) sal op die 

verkoopstelsel gegenereer word en sal fisies in die meter ingevoer 

moet word. 

Sal die meter vervang moet word? Die aanvanklike stap is om die 

basis datum te verander deur middel van die Sleutel Verander Token 

(strokie) van die bestaande meter.  As die meter om enige rede nie die 

strokie aanvaar nie, moet dit dalk vervang word. 

Wat gebeur met token (strokies) wat ek gekoop het en nie gebruik 

het nie? 

Hierdie elektrisiteitsbewys strokie sal in die meter ingevoer moet 

word voordat die opgradering plaasvind. 

Sal die eenhede op my meter skoongemaak word? Nee – Die 

proses sal geen effek op jou krediete op die meter hê nie. 

Is dit 'n werklike risiko? Ja dit is.  Indien die SLEUTEL 

VERANDERING TOKEN(STROKIE) nie voor November 2024 in die 

meter ingevoer word nie, sal die meter geen verkoopbewyse aanvaar 

nie. 

VULLISVERWYDERING-SKEDULE 2024 


